
OQU PROSESSINDEGI OQYTU TÄSILDERI 
 

Pedagogikadağy tehnologialyq jolğa ötu mümkındıgın bağalau üşın 

«tehnologia», «pedagogikalyq tehnologia» tüsınıkterınıñ mañyzyn anyqtau qajet, 

sebebı, pedagogtardyñ köpşılıgı alğaşqyda oqu tehnologiasymen, oqytu jäne 

pedagogikalyq tehnologialardyñ arasyndağy aiyrmaşylyqqa män bergen joq. 

Tarihi tūrğydan «tehnologia» tüsınıgı tehnikalyq progrespen bailanysty jäne 

sözdıkterdıñ tüsınıkterıne säikes (grek tılınıñ tėchnē - öner, şeberlık, jasampazdyq 

jäne logos – söz, oqu) materialdardy öñdeudıñ täsılderı jäne qūraldary turaly 

bılımderdıñ jiyntyğy. 

Tehnologialyq prosess ünemı qajettı qūraldardy (materialdar jäne qūral-

jabdyqtar) jäne jağdailardy paidalanu operasialarynyñ belgılı bır kezektılıgın 

bıldıredı. Tehnologianyñ mañyzdy belgıler qataryna standartizasialaudy, prosestı jäne 

onyñ berılgen jağdailarğa qatysty körsetu mümkındıgın unifikasialau jatqyzylady. 

Ökınışke orai, «tehnologia» tüsınıgı köbınese alğaşqy tüsınıgı retınde 

qoldanylmaidy. Bügıngı künı onyñ kem degende üş tüsınıktemesın kezdestıruge 

bolady: 

•  oqytudy ūiymdastyrudyñ (baqylau jūmysyn jazu tehnologiasy, toptyq qyzmettı 

ūiymdastyru tehnologiasy, qarym-qatynas tehnologiasy t.s.s.); 

•  naqty pedagogikalyq jüienıñ sinonimı retınde (oqytudyñ «dästürlı» 

tehnologiasy, V.V. Davydovtyñ - D.B. Elkoninnıñ mektep üşın arnalğan jüiesı jäne 

t.s.s.); 

•  önımdı berılgen qasietterımen aluğa mümkındık beretın ädıster men 

prosessterdıñ jiyntyğy men kezektılıgı. 

Alğaşqy mağynadağy «tehnologia» tüsınıgın qoldanu pedagogikağa qandai da 

bır jañalyq äkelmeidı, oqytu prosessın naqtylamaidy. Tek jai ğana bır tüsınık 

ekınşısıne auystyrylady. Eger būryn «ädısteme» dese, qazır endı «tehnologia» deidı. 

Sözder ataulary aiyrbastalğanymen, pännıñ mağynasy özgergen joq, al ädıster men 

nysandardy bır tüsınıkke tüiıstıru qosymşa qiyndyqqa äkelerı anyq. 

Ekınşı jağdaida, tehnologia dep pedagogikalyq jüienı ataidy, ğylymda da basqa 

jaña tüsınık tuyndamaidy. Būryn “jüie” degen – al qazır “tehnologia” deidı. Būl jerde 

tehnologia sözı özınıñ öndırıstık ortadan kelgendegı mağynasyn joğaltady.Būdan bır 

ğana qortyndy şyğaruğa bolady: jaqsy tanymal jäne ırıktelgen tüsınıkterdı jalpy jäne 

qalypsyz bırdeñege aiyrbastau degenımız, ol ğylymi tanymnan bır qadam artqa jylju 

bolyp tabylady. Sondyqtan “tehnologia” terminın sözdıñ alğaşqy mağynasyn 

saqtaityn üşınşı mağynada qoldanuğa bolady. 

Pedagogikalyq tehnologialyq prosesstıñ sapalyq erekşelıkterı, ony bılım berudıñ 

qazırgı kezeñdegı mäselelerın naqty şeşuge mümkındık berıp, oqytudyñ dästürlı 

nysandary jäne qūraldary aldynda tiımdı körınedı. 

Pedagogikalyq tehnologia – degenımız, ol pedagogikalyq qimyldardyñ tiımdı 

boluyna kepıldık beretın naqty ğylymi jobalanğan jäne däl oryndalğan qūbylys. 

Pedagogikalyq prosess belgılı prinsiptar jüiesınde qūrylğandyqtan, pedagogikalyq 

tehnologia pedagogtıñ jeke tūlğasy tolyqtai körıne alatyn, osy prinsipterdı jüielı türde 

naqty özara bailanystyra alatyn, ışkı jäne syrtqy qimyldardyñ jiyntyğy retınde 

qaralady. Pedagogikalyq tehnologianyñ oqytu ädıstemesı jäne tärbie jūmysynan 

aiyrmaşylyğy osynda. Eger «ädısteme» tüsınıgı oqytu jäne tärbieleu ädıster men 

täsılder keşenın, ony jürgızuşı qairatkerge qatysynysyz qoldanu prosedurasyn 

bıldırse, onda pedagogikalyq tehnologia pedagog tūlğasynyñ jan-jaqty boluyn 

bıldıredı. Būdan anyq körınetındıgı pedagogtık mäsele tek qana bılıktı käsıbi-

pedagog oryndağan, oryndy tehnologia kömegımen tiımdı şeşıle alady. 

Ğylymi ädebiette «jañalyq», «engızılgen jañalyq», «innovasia» tüsınıkterı 

qoldanylady. Jañalyq dep kündelıktı pedagogikanyñ ūsynylğan türındegı elementın 

tüsınuge bolady, ol mūndai sipatta älı kezdesken joq (degenmen oğan ūqsas 

qūbylysty tauyp aluğa bolady, öitkenı jaña degenımız – eskıdegı ūmytylğan 

jaqsylyq). Engızılgen jañalyqtar – jañalyqty tasymaldauşy, ony taratu, täjıribege 

jetkızu qūraly (jaña jobalar, bağdarlamalar, oqytu qūraldary, körnekılıkter, oqytu 

mekemelerınıñ türlerı). Özımen bırge jañalyq äkelıp, täjıribede tūraqtağan engızılgen 

jañalyqtar, täjıribenı özgertıp, jañartady jäne ony neğūrlym tiımdı qylady. İnnovasia 

degenımız – ol jañalyqtardyñ pedagogikalyq täjıribege tarauy. 

İnnovasialyq prosess bılım berı täjıribesın jetıldıru prosessın, engızılgen 

jañalyqtar negızınde bılım beru jüiesın damytudy bıldıredı, nemese dälırek aitqanda 

osy jüielerdı innovasialyq damu bazasynda baiytu, türın özgertu negızınde jäne bılım 

berudıñ dästürlı maqsat, mazmūn jäne qūraldarynyñ bölıgın özgertu. 

Qazırgı zamanğy qoğamnyñ, mädeniettıñ jäne bılım berudıñ damu jağdaiynda 

pedagogikalyq qyzmettıñ innovasialyq bağytynyñ qajettılıgı bırqatar jağdailarmen 

belgılenedı. 

1.  Jürıp jatqan äleumettık-ekonomikalyq özgerıster ärtürlı deñgeidegı oqu 

oryndaryndağy oqu-tärbie prosessın ūiymdastyru ädıstemesın jäne tehnologiasyn, 

bılım beru jüiesn tüpkılıktı jañartu qajettılıgın talap etedı. Pedagogikalyq jañalyqtardy 

jasau, meñgeru jäne qoldanudy qamtityn mūğalımder men tärbieşılerdıñ innovasialyq 

bağyttağy qyzmetı bılım beru saiasatynyñ jañartu qūraly retınde jüredı. 

2.  Bılım beru mazmūnynyñ gumanitarizasilanuynyñ küşeiuı, oqu pänderınıñ 

kölemı jäne qūramynyñ üzdıksız özgeruı, jaña oqu pänderın engızu ünemı oqytudyñ 

jaña ūiymdyq nysandaryn jäne tehnologialaryn ızdestırudı talap etedı. Osyndai 

jağdaida mūğalımderortasyndağy pedagogikalyq bılımnıñ rölı men bedelı edäuır 

artady. 

3.  Mūğalımderdıñ pedagogikalyq jañalyqtardy meñgeru jäne qoldanu faktılerıne 

közqaras sipaty özgerdı. Oqu-tärbie prosessı mazmūnynyñ qatal şekteu jağdaiynda 

mūğalım özınıñ jaña bağdarlamalar men oqulyqtardy tañdauda ğana emes, sonymen 

qatarpedagogikalyq qyzmettıñ jaña ädısterı men täsılderın qoldanuda da şekteulı 

boldy. Eger būryn innovasialyq qyzmet tek qana joğarydan ūsynylğan jañalyqtardy 

engızu ğana bolyp kelse, qazırgı kezde ol künnen-künge ızdenu, tañdau sipatyna ie 

bolyp keledı. Mıne sondyqtan mektep jetekşılerınıñ, bılım berudı basqaru organynyñ 

mañyzdy bağyty bolyp mūğalımderdıñ engızetın pedagogikalyq innovasialaryn 

taldau, bağalau, olardy daiyndauğa jäne qoldanuğa qolaily jağdai jasau bolyp 

tabylady. 

4.  Jalpy bılım beru oqu oryndarynyñ naryqtyq qatynastar kezeñıne enuı, jaña 

türdegı, onyñ ışınde memlekettık emes oqu oryndarynyñ köptep aşyluy olardyñ 

arasyndağy bäsekelestıkke jol aşuda. 

İnnovasialyq ūiymdar – oqu jäne pedagog eñbegınıñ tiımdılıgın joğarlatu 

maqsatyndağy innovasialyq özgerıster tärtıbınde jūmys ısteitın ūiymdar. 

Tek qana tärbieleu jäne bılım beru maqsattaryn qatar aldyna qoiğan mekeme 

ğana oqu orny dep atala alady. 

Oqu orny – bılım beru prosessın jürgızetın mekeme, iağni bır nemese bırneşe 

bılım beru bağdarlamalaryn ıske asyryp, jäne oquşylardy, tärbielenuşılerdı 

tärbieleumen ainalysady. 

Bılım berudıñ innovasialyq sipaty, pedagogikalyq şyğarmaşylyqtyñ damuy, 

bılım berudıñ gummanizasialanuy jäne diversifikasialanuy älternativtı dep atalatyn 

mektepterdıñ qūryluyna äkeldı, iağni olar dästürlı türdegı mektepterge qarağanda 

bılım beruge közqarastarynyñ qarama-qarsy, kersınşe bağytta boluy. 

İnnovasialyq oqu oryndary – būl qyzmetı erekşe jäne tiımdı ideialar jäne 

tehnologialar negızınde qūrylğan oqu oryndary. Olar jaña bılım beru jüiesın nemese 

jañalyq elementterı bar jüienı bıldıredı jäne jaña bılım beru täjıribesın qoldanady. 

